
page： 

K011 

條目： 

二 

內容： 

 『作如是觀：若有色者，彼一切四大及四大造。四大者是無常法，是苦、是

滅。……如是修習……』（同一）  

出處： 

※參見《中阿含經》卷 18〈長壽王品 2〉（七五）《淨不動道經》(CBETA, T01, no. 26, 

p. 542, b25-c2)： 

【按：亦參 M. 106. Āṇañjasappāya sutta.】 

「復次，多聞聖弟子作如是觀，若有色者，彼一切四大及四大造，四大者是無常法，

是苦、是滅。彼如是行、如是學，如是修習而廣布，便於處得心淨。於處得心淨已，

比丘者或於此得入不動，或以慧為解。彼於後時，身壞命終，因本意故，必至不動。

是謂第二說淨不動道。 

 

條目： 

三 

內容： 

 『作如是觀：若現世欲及後世欲，若現世色及後世色，若現世欲想、後世欲想，若

現世色想、後世色想。彼一切想是無常法、是苦、是滅，後於爾時必得不動想。……

如是修習……』（同一）中十八‧3  

出處： 

※參見《中阿含經》卷 18〈長壽王品 2〉（七五）《淨不動道經》(CBETA, T01, no. 26, 

p. 542, c2-10)： 

【按：亦參 M. 106. Āṇañjasappāya sutta.】 

「復次，多聞聖弟子作如是觀，若現世欲及後世欲，若現世色及後世色，若現世欲

想、後世欲想，若現世色想、後世色想，彼一切想是無常法、是苦、是滅，彼於爾時

必得不動想。彼如是行、如是學，如是修習而廣布，便於處得心淨，於處得心淨已，

比丘者或於此得入不動，或以慧為解。彼於後時，身壞命終，因本意故，必至不動。

是謂第三說淨不動道。」 

 



條目： 

淨無所有處道 

內容： 

 一、聖弟子作如是觀，若現世欲想、後世欲想，現世色想、後世色想及不動想；彼

一切想是無常法、是苦、是滅，彼於爾時得無所有處想。……如是修習而廣布，便於

處得心淨，或於此得入不動（？），或以慧為解。彼於後時，身壞命終，因本意故，必

至不動（？）。是謂第一。』（？應指無所有處） 

【按：原稿於「不動」旁加「？？」，並加注：「？應指無所有處」】 

 二、『如是觀，此世空，空於神、神所有，空有常，空有恒，空長存，空不變

易。……如是修習而廣布，便於處得清淨，或於此得入無所有處；或以慧為解。彼於

後時，身壞命終，因本意故，必至無所有處。是謂第二。』 

 三、『如是觀，我非為他而有所為，亦非自為而有所為。……如是修習（同二）。』

中十八‧3 

出處： 

※參見《中阿含經》卷 18〈長壽王品 2〉（七五）《淨不動道經》(CBETA, T01, no. 26, 

p. 542, c10-p. 543, a1)： 

【按：亦參 M. 106. Āṇañjasappāya sutta.】 

「復次，多聞聖弟子作如是觀，若現世欲想、後世欲想，若現世色想、後世色想及不

動想；彼一切想是無常法、是苦、是滅，彼於爾時得無所有處想。彼如是行、如是

學，如是修習而廣布，便於處得心淨，於處得心淨已，比丘者或於此得入不動，或以

慧為解。彼於後時，身壞命終，因本意故，必至不動。是謂第一說淨無所有處道。 

「復次，多聞聖弟子作如是觀，此世空，空於神、神所有，空有常，空有恒，空長

存，空不變易。彼如是行、如是學，如是修習而廣布，便於處得心淨，於處得心淨

已，比丘者或於此得入無所有處，或以慧為解。彼於後時，身壞命終，因本意故，必

至無所有處。是謂第二說淨無所有處道。 

「復次，多聞聖弟子作如是觀，我非為他而有所為，亦非自為而有所為。彼如是行、

如是學，如是修習而廣布，便於處得心淨，於處得心淨已，比丘者或於此得入無所有

處，或以慧為解。彼於後時，身壞命終，因本意故，必至無所有處。是謂第三說淨無

所有處道。」 

 

條目： 

淨無想道 

內容： 



『聖弟子作如是觀，若現世欲及後世欲，若現世色及後世色，若現世欲想、後世欲

想，若現世色想、後世色想及不動想、無所有處想，彼一切想是無常法、是苦、是

滅，彼於爾時而得無想。……，如是修習而廣布，便於處得心淨，或於此得入無想，

或以慧為解。彼於後時，身壞命終，因本意故，必至無想處。是謂說淨無想道。』中

十八‧3 

出處： 

※參見《中阿含經》卷 18〈長壽王品 2〉（七五）《淨不動道經》(CBETA, T01, no. 26, 

p. 543, a1-9)： 

【按：亦參 M. 106. Āṇañjasappāya sutta.】 

「復次，多聞聖弟子作如是觀，若現世欲及後世欲，若現世色及後世色，若現世欲

想、後世欲想，若現世色想、後世色想及不動想、無所有處想，彼一切想是無常法、

是苦、是滅，彼於爾時而得無想。彼如是行、如是學，如是修習而廣布，便於處得心

淨，於處得心淨已，比丘者或於此得入無想，或以慧為解。彼於後時，身壞命終，因

本意故，必至無想處。是謂說淨無想道。」 

 

條目： 

無餘涅槃 

內容： 

『比丘如是行：無我、無我所，我當不有、我所當不有；若本有者，便盡得捨。……

一、若比丘樂彼捨、著彼捨、住彼捨者，必不得般涅槃。……若比丘有所受者，彼必

不得般涅槃。……彼為何所受？行中有餘，謂有想、無想處，於有中第一。……如是

比丘受餘行也。二、若比丘不樂彼捨、不著彼捨、不住彼捨者，必得般涅槃。……若

比丘無所受，必得般涅槃。』中十八‧3 

出處： 

※參見《中阿含經》卷 18〈長壽王品 2〉（七五）《淨不動道經》(CBETA, T01, no. 26, 

p. 543, a28-b4)： 

【按：亦參 M. 106. Āṇañjasappāya sutta.】 

是時，尊者阿難執拂侍佛。於是，尊者阿難叉手向佛，白曰：「世尊！若有比丘如是

行，無我、無我所，我當不有、我所當不有，若本有者，便盡得捨。世尊！比丘行如

是，彼為盡，得般涅槃耶？」 

世尊告曰：「阿難！此事不定，或有得者，或有不得。」 

尊者阿難白曰：「世尊！比丘云何行不得般涅槃？」 

世尊告曰：「阿難！若比丘如是行，無我、無我所，我當不有、我所當不有，若本有

者，便盡得捨。阿難！若比丘樂彼捨、著彼捨、住彼捨者，阿難！比丘行如是，必不



得般涅槃。」 

尊者阿難白曰：「世尊！比丘若有所受，不得般涅槃耶？」 

世尊告曰：「阿難！若比丘有所受者，彼必不得般涅槃也。」 

尊者阿難白曰：「世尊！彼比丘為何所受？」 

世尊告曰：「阿難！行中有餘，謂有想、無想處，於有中第一，彼比丘受。」 

尊者阿難白曰：「世尊！彼比丘受餘行耶？」 

世尊告曰：「阿難！如是比丘受餘行也。」 

尊者阿難白曰：「世尊！比丘云何行必得般涅槃？」 

「世尊告曰：「阿難！若比丘如是行，無我、無我所，我當不有、我所當不有，若本有

者，便盡得捨。阿難！若比丘不樂彼捨、不著彼捨、不住彼捨者，阿難！比丘行如

是，必得般涅槃。」 

尊者阿難白曰：「世尊！比丘若無所受，必得般涅槃耶？」 

 

條目： 

聖解脫 

內容： 

 『聖弟子作如是觀：若現世欲及後世欲，若現世色及後世色，若現世欲想、後世欲

想，若現世色想、後世色想及不動想、無所有處想、無想想，彼一切想是無常法、苦

法、滅法，是謂自己有；自己有者，是生、是老、是病、是死。若有此法，一切盡滅

無餘不復有者，彼則無生老、病死。若有者，必是解脫法。……如是見，必得解

脫。』中十八‧3 

按：上五，連讀。 

出處： 

※參見《中阿含經》卷 18〈長壽王品 2〉（七五）《淨不動道經》 (CBETA, T01, no. 26, 

p. 543, b8-20)： 

【按：亦參 M. 106. Āṇañjasappāya sutta.】 

世尊告曰：「阿難！多聞聖弟子作如是觀，若現世欲及後世欲，若現世色及後世色，若

現世欲想、後世欲想，若現世色想、後世色想及不動想、無所有處想、無想想，彼一

切想是無常法、是苦、是滅，是謂自己有。若自己有者，是生、是老、是病、是死。

阿難！若有此法，一切盡滅無餘不復有者，彼則無生，無老、病、死。聖如是觀，若

有者必是解脫法，若有無餘涅槃者是名甘露，彼如是觀、如是見，必得欲漏心解脫，

有漏、無明漏心解脫。解脫已，便知解脫，生已盡，梵行已立，所作已辦，不更受

有，知如真。」 



 


